
REXISTRO XERAL DA VALEDORA DO POBO

SANTIAGO DE COMPOSTELA )
Data: 28/10/2021 14:18:25

SAIDA 16746/21

Reclamante: || | | | G < rerresentacion
Expediente. N2 RSCTG 116/2021

Correo electronico:

ASUNTO: Resolucién da Comisién da Transparencia de Galicia na reclamacion
presentada ao amparo do artigo 28 da Lei 1/2016, do 18 de xaneiro, de
transparencia e bo goberno

vista a reclamacién presentada por ||| GGz <~ reoresentacion de e

mediante escrito do 30 de xullo de 2021, e considerando os antecedentes e
fundamentos xuridicos que se especifican a continuacion, a Comision da Transparencia na
sesién celebrada o dia 26 de outubro de 2021, adopta a seguinte resolucion:

ANTECEDENTES

Primeiro. A Xefatura Territorial de Lugo da Conselleria de Economia, Emprego e Industria,
remitiu con data do 10 de agosto de 2021, escrito de reclamacién presentado o 30 de xullo de
2021 no Concello de Foz por _ en representacion de _

contra a Resolucion de 21 de xufio de 2021 da Direccidn Xeral de Planificacion
Enerxética e Recursos Naturais, pola que se que se resolve a solicitude de acceso a informacién
presentada pola || NG o cosuita da documentacion
publica relacionada coas autorizaciéns outorgadas pola Conselleria de Economia, Empresa e
Innovacion para a realizacién de actividades mineiras e industriais, que na actualidade se
estan a realizar na parcela con referencia catastral || N 3l o 'ugar de Monte da
Trinidade (Vilamor, Mondofiedo, Lugo), e no seu caso, obtencion de copia.

O reclamante en sintese indica que 4 empresa foille notificada sucintamente a existencia
daquela solicitude, pero malia que en escrito presentado o 17 de xufio de 2020 se pediu copia

daquela solicitude, dos estatutos, da representacion a Administracion, non se facilitou a
mesma.

Considera areclamante que a dita omisidn adquire substancial importancia e é determinante
da eventual ilegalidade da resolucion recorrida e que non compete a administracion, ante
unha eventual ausencia na solicitude inicial do titulo lexitimador que se invoca, suplir aquela
omisidn. Considera que o modo correcto de proceder é requirir ao administrado para que
aclare, mellore ou emende aquel defecto, e neste caso, impediuse & empresa comprobar a
legalidade da solicitude, xerando efectiva indefension.

Alega a empresa por outra banda, que no dmbito mineiro non existe unha accién publica, polo
gue se debe declarar a falla de lexitimacion activa da actora sobre todas as cuestidns expostas
pola mesma, relativas a estrita defensa da legalidade mineira (seguridade mineira; viabilidade
do proxecto mineiro; alternativas ou métodos explotacion etc).

Considera que de acordo co disposto na Lei 27/2006, do 18 de xullo, pola que se regulan os
dereitos de acceso a informacion, de participacion publica e de acceso a xustiza en materia de
medio ambiente o Tribunal Supremo interpretou que por moi amplamente que a Asociacion
poida definir o seu obxectivos respecto ao medio ambiente, non se converte xa que logo en
interesada a efectos de instar ou participar en calquera procedemento.

Por ultimo, considera que a solicitude é abusiva, por canto xa se esta tramitando o expediente
AEIP- MI- LU-2019-06, 2019-10, 2020-02, 2020-05, 2020-06 e, por tanto, estamos ante
solicitudes claramente repetitivas e por tanto, abusivas, unido a larguisima traxectoria do
solicitante de acceso no que se refire a pedir informacidn e denunciar a esta empresa e as
suas actividades.

Segundo. Con data do 20 de agosto de 2021, déuselle traslado da documentacion achegada
pola entidade reclamante a Conselleria de Economia, Emprego e Industria para que, en
cumprimento da normativa de transparencia, achegase informe e copia completa e ordenada
do expediente.

Terceiro. Con data do 16 de setembro de 2021, a Vicepresidencia Segunda e Conselleria de
Economia, Empresa e Innovacién Conselleria de Economia, Emprego e Industria contesta a
peticion remitindo o informe e o expediente instruido.

Neste informe, en resumo indicase que a informacion solicitada é relativa as autorizacions
outorgadas por esta Conselleria para a realizacion de actividades mineiras e industriais nunha
parcela no lugar de Monte da Trinidade, en Mondonedo (Lugo). Respecto das as alegacions
presentadas pola reclamante, que tifia a consideracion de terceiro con dereitos afectados
neste expediente, son substancialmente idénticas as que presentou a mesma mercantil no

tramite de traslado a terceiros da solicitude de acceso, polo que se remite a resolucion ditada
o 22 de xufio de 2021 pola Direccién Xeral, na que esas mesmas alegacions xa foron
contestadas.

Na dita resolucién, no fundamento xuridico sexto, e en relacion a alegacion & solicitude de
acceso non se acompafian datos relativos @ asociacion solicitante, como xa se puxo de
manifesto en varias ocasions, o solicitante asina a solicitude cun certificado dixital en nome
da Asociacidn, tendo por tanto capacidade de representar & dita asociacion.

En canto a que xa se lle dera acceso & informacion solicitada noutros expedientes, en concreto,
nos expedientes AIP-MI-LU-2019-06, AIP-MI-LU-2019-10, AIP-MI-LU-2020-02, 2020-05A1P-
MI-LU- e AIP-MI-LU-2020-06, polo tanto as devanditas solicitudes son repetitivas a Direccion
Xeral xustifica que a solicitude non é repetitiva, por canto en ningin destes expedientes se lle
deu acceso a asociacion solicitante & Resolucion de autorizacién do aproveitamento nin a
Resolucion pola que se autoriza a ampliacion do recurso.

Cuarto.- Con data do 17 de setembro de 2021, abrese un tramite de audiencia (con remision

de copia da reclamacion presentada por ||| | | IR oo+ v periodo de dez dias,
para que a [ENEEEEEE 5 o considera oportuno, presente as

alegacions ou documentos que estime convintes.

Quinto.- Con data do 27 de setembro de 2021, a _

remite escrito no que fai constar que a sua solicitude de acceso d informacion esta relacionada
cunha parcela moi concreta (parcela con referencia catastral ||| | | EEEEEEE ce Vilamor,
Mondofiedo Lugo), na que segundo se desprende de documentacion da Conselleria de
Economia, & que _tivo acceso, INENEIEIEEN - on seria titular
de dereitos mineiros sobre a parcela arriba citada, polo que a sua solicitude ten como
obxectivo aclarar e ter constancia documental da titularidade dos dereitos mineiros sobre a
parcela.

A Asociacion solicita que a Comision da Transparencia se cerciore de que_
-é titular de dereitos mineiros sobre dita parcela.

FUNDAMENTOS XURIDICOS

Primeiro. Competencia e normativa

0 artigo 24 da Lei 19/2013, do 9 de decembro, de transparencia, acceso d informacion publica
e bo goberno, de caracter basico na stia practica totalidade, establece que contra toda

resolucion expresa ou presunta en materia de acceso a informacion, podera interpofierse
unha reclamacion ante o Consello de Transparencia e Bo Goberno, con caracter potestativo e

previa a sua impugnacion en via contencioso-administrativa. Esa mesma lei, na sua disposicion
adicional cuarta, establece que a resolucion da reclamacién prevista no artigo 24
corresponderd, nos supostos de resolucions ditadas polas Administracions das Comunidades
autonomas e o seu sector publico, e polas Entidades Locais comprendidas no seu ambito
territorial, ao 6rgano independente que determinen as Comunidades Autonomas.

O artigo 28 da Lei 1/2016, do 18 de xaneiro, de transparencia e bo goberno, establece que
contra toda resolucidn expresa ou presunta en materia de acceso a informacién publica,
podera interpofierse unha reclamacion ante o Valedor do Pobo, correspondendo & Comision
da Transparencia, de acordo co disposto no artigo 33, a resolucion das devanditas
reclamacidns.

Segundo. Procedemento aplicable

O artigo 28.3 da citada Lei 1/2016 establece que o procedemento de reclamacién axustarase
ao previsto nos paragrafos 2, 3, e 4 do artigo 24 da Lei 19/2013, que establece que as
reclamacions contra resolucions en materia de acceso a informacién, que ten caracter
potestativo e previo a impugnacion en via contencioso-administrativa, axustaran a sda
tramitacion ao disposto na lexislacion de procedemento administrativo comin en materia de
recursos.

Terceiro. Dereito de acceso a informacion publica

A Lei 1/2016, do 18 de xaneiro, recofiece no seu artigo 24 o dereito de todas as persoas a
acceder a informacion publica, entendida esta como os contidos ou documentos, calquera
que sexa o seu formato ou soporte, que consten en poder dalgun dos suxeitos incluidos no
ambito de aplicacion desta lei e que fosen elaborados ou adquiridos en exercicio das suas
funcidns, do mesmo xeito que a definicion contida no artigo 13 da Lei estatal 19/2013 que ten
caracter basico.

O concepto de informacion publica e o dereito de acceso @ mesma configtiranse de forma
ampla tanto na normativa autondmica como na estatal. Os titulares do dereito son todas as
persoas, sen que o solicitante estea obrigado a motivar a sta solicitude de acceso a
informacion (art. 26.4 Lei 1/2016, do 18 de xaneiro).

O obxecto da Lei 19/2013, é ampliar e reforzar a transparencia da actividade publica e regular
e garantir o dereito de acceso a informacidn relativa a aquela actividade (art. 1). No seu
preambulo sinala que a transparencia, o acceso a informacion publica e as normas de bo
goberno deben ser os eixos fundamentais de toda accidn politica e sé cando a accion dos
responsables publicos sométese a escrutinio, cando os cidadans poden cofiecer como se
toman as decisidns que lles afectan, como se manexan os fondos publicos ou baixo que

criterios actGian as nosas institucidons pédese falar do inicio dun proceso no que os poder
publicos comezan a responder a unha sociedade que é critica, esixente e que demanda
participacidn dos poder publicos.

Pola sia banda, a Lei galega 1/2016, sinala na sua Exposicion de Motivos que a crecente
esixencia cidada de control publico da actuacion das administracions aconsella a aprobacion
dunha norma que supera os anteriores estandares e que se concreta nun texto legal que
establece esixencias engadidas de transparencia e acceso a informacion publica.

Cuarto. Prazo para a interposicion do recurso

O artigo 28.3 da Lei 1/2016, establece que o procedemento das reclamacions fronte as
resolucions en materia de acceso a informacion publica axustarase ao previsto no artigo 24
da Lei 19/2013.

O artigo 24 da Lei 19/2013 establece que fronte a toda resolucion expresa ou presunta en
materia de acceso a informacion podera interpofierse unha reclamacion con caracter
potestativo e previo & sia impugnacion na via contencioso-administrativa.

Esta reclamacion interpofierase no prazo dun mes para contar desde o dia seguinte ao da
notificacidn do acto impugnado ou desde o dia seguinte a aquel no que se produzan os efectos
do silencio administrativo.

Dado que segundo consta no expediente remitido, 4 entidade recorrente aceptou a
notificacidn da resolucion con data do 2 de xullo de 2021, e a sta reclamacion a presentou no
Concello de Foz con data do 30 de xullo do mesmo ano, polo que debe admitirse a reclamacion
por estar presentada en prazo.

Quinto.- Analise do expediente

Como xa se pronunciou esta Comision en reclamacion presentada por esta mesma Mercantil,
(expedientes RSCTG 19/21 e RSCTG 20/21) o feito de que a Asociacion non especificase o
réxime xuridico da sua solicitude, sobre si o fixo en base a Lei de acceso a informacién ou
doutra norma, non pode ser en ningun caso motivo de inadmision da solicitude ou de
denegacion da informe solicitada como pretende a reclamante, por canto de conformidade
co disposto no artigo 17 da Lei 19/2013, a solicitude de acceso a informacidn pode presentarse
por calquera medio que permita ter constancia da identidade do solicitante, da informacion
que se solicita, unha direccion de contacto e a modalidade na que se prefire para o acceso a
informacién, sen que sexa un requisito por tanto para a sua concesion, que o solicitante
indique o réxime xuridico da sua solicitude.

En canto a que non se lle remitise a reclamante a copia da solicitude realizada pola -

_nin a copia dos estatutos da dita asociacion, como tifian
solicitado, e necesario lembrar, como xa fixo esta Comisidn nos expedientes citados no
pardgrafo anterior, que o acceso a informacién publica esta configurado na Lei como un
dereito de amplo ambito obxectivo e subxectivo, polo que non é esixible nin ter a
consideracion de interesado nin acreditar lexitimacion algunha para o acceso. Neste senso
todo contido ou documento que obre en poder dun organismo suxeito a norma que fose
obtido ou elaborado no exercicio das suas funcidns, que por tanto constitie informacion
publica, pode ser obxecto dunha solicitude de acceso, sen que sexa necesario motivar a
solicitude, xa que non esta vinculada a titularidade dun interese por parte do solicitante, de
conformidade co disposto no artigo 26 da Lei 1/2016 e 17 da Lei 19/2013, polo que a efectos
de acceso a informacion publica é completamente irrelevante cofiecer si os fins para os que
se constituiu a asociacidn, estan ou non relacionados coa informacion solicitada.

Respecto da consideracion da informacion solicitada como informacién ambiental, debemos
ter en conta que de acordo co disposto no artigo 2.3 da Lei 27/2006, do 18 de xullo, pola que
se regulan os dereitos de acceso a informacion medio ambiental, participacion publica e
xustiza en materia de medio ambiente, é informaciéon ambiental toda informacion en forma
escrita, visual, sonora, electréonica ou en calquera outra forma que verse sobre o estado dos
elementos do medio ambiente (aire, atmosfera, a auga, o chan etc..) os factores, tales como
substancias, enerxia, ruido etc que afecten ou poidan afectar os elementos do medio
ambiente que lles afecten, as medidas administrativas, politicas, normas, plans, programas e
acordos en materia de medio ambiente e os informes sobre a execucion da lexislacion
ambiental. No presente caso, tal € como se fai constar na resolucién impugnada, a solicitude
ten por obxecto o acceso @ Resolucién de autorizacién de aproveitamento de recursos da
seccion A) nomeada "Trinidad" n® 257 do 29 de abril de 1998 e a Resolucion pola que se amplia
o recurso de data do 26 de xufio de 2007, polo que non pode considerarse que se trate de
informacion ambiental.

Respecto a consideracion pola entidade reclamante, de que a solicitude é abusiva e repetitiva,
por canto xa se esta tramitando outros expedientes de acceso a informacion, e a traxectoria
do solicitante de acceso no que se refire a pedir informacion e denunciar a esta empresa, por
unha banda non pode aceptarse que a mesma é repetitiva, por canto tal e como informa a
Direccién Xeral de Planificacion Enerxética e Recursos Naturais, as solicitudes que cita non se
lle deu acceso @ asociacion solicitante @ Resolucion de autorizacidn do aproveitamento nin &
Resolucion pola que se autoriza a ampliacion do recurso.

Respecto do caracter abusivo, como xa sinalou esta Comision en varias ocasions, de acordo
coa sentenza do Tribunal Superior de Xustiza de Galicia 436/2020, o caracter abusivo dunha
solicitude debe avaliarse en funcién do contido obxectivo da documentacion solicitada, e por
tanto, as motivaciéns do solicitante ou os mobiles que lle impulsan non son parte esencial do

xuizo sobre a admisibilidade da solicitude de acceso & informacién publica, sen que poida
basearse a inadmision na presuncién polo 6rgano requirido, dunha futura utilizacion ilexitima
da informacién obtida.

A formulacion ampla no recofiecemento e na regulacion legal do dereito de acceso a
informacion obriga a interpretar de forma estrita, cando non restritiva, tanto as limitaciéns a
ese dereito que se contemplan no artigo 14.1 da Lei 19/2013 como as causas de inadmision
de solicitudes de informacién que aparecen enumeradas no artigo 18.1. Por iso, non pode
utilizarse o feito de que o solicitante sexa unha asociacion e os seus fins estatutarios desta
para tachar de abusiva a solicitude, referida a informacién publica @ que calquera cidadan
pode acceder, cando a motivacion do solicitante e a finalidade para a que se vai a utilizar esa
informacién nin se expresa na solicitude, nin tifia por que explicitarse. Non se pode denegar o
acceso por unha presuncion sobre o destino futuros que se lle poida dar a esa informacion,
destino que en todo caso vén condicionado polo disposto no artigo 24.2 22 da Lei galega
1/2016 de Transparencia e Bo Goberno, conforme ao cal no exercicio do seu dereito ao acceso
4 informacion publica garantirase & cidadania a posibilidade de utilizacién da informacion
obtida sen necesidade de autorizacién previa e sen mais limitacions que as derivadas desta ou
outras leis. E dicir, calquera utilizacién da informacion non tera mais limitacions que as
derivadas con caracter xeral das leis, e se esa utilizacion fose ilexitima, o reclamante podera
utilizar os mecanismos de defensa previstos no ordenamento xuridico, pero non pode
utilizarse ese eventual feito posterior, futuro e hipotético como un prius que impida o
exercicio dun dereito recofiecido legalmente a todas as persoas, neste caso a unha Asociacion.

Neste senso, considérase, tal e como figura no informe da Conselleria, que non existen
elementos que poidan constatar que a solicitude de acceso tefia finalidade antixuridica
algunha.

Por dltimo, non se pode acceder a solicitude da Asociacion no seu escrito de alegacions de
que a Comisién da Transparencia se cerciore de que é titular de
dereitos mineiros sobre dita parcela, dado que non é unha competencia que lle corresponda,
debendo ser a citada asociacién a que leve a cabo esa constatacion, no momento no que se
lle dea acceso ao expediente.

En base aos feitos e fundamentos de dereito anteriormente expresados, a Comision da
Transparencia,

ACORDA

Unica: Desestimar a reclamacion presentada por_en representacion
de contra Resolucidn de 21 de xufio de 2021 da Direccion Xeral de
Planificacidn Enerxética e Recursos Naturais pola que que se resolve a solicitude de acceso @

informacién presentada pola | - consuita d

documentacion publica relacionada coas autorizacions outorgadas pola Conselleria de
Economia, Empresa e Innovacidn para a realizacion de actividades mineiras e industriais, que
na actualidade se estan a realizar na parcela con referencia catastral _ do
lugar de Monte da Trinidade (Vilamor, Mondofiedo, Lugo), e no seu caso, obtencion de copia.

Contra esta resolucién que pon fin & via administrativa unicamente cabe, en caso de
desconformidade, interpofier recurso contencioso-administrativo no prazo de dous meses,
contados desde o dia seguinte d notificacion desta resolucion, ante a Sala do contencioso-
administrativo do Tribunal Superior de Xustiza de Galicia, de conformidade co previsto no
artigo 10.1 da Lei 29/1998, do 13 de xullo, reguladora da xurisdicion contencioso-
administrativa.

Santiago de Compostela,

